
psixologik xizmat boshlig'i.

22.00.00- SOTSIOLOGIYA FANLARI:

doktori, professor, O‘zbekiston milliy universiteti;

doktori, dotsent, O‘zbekiston milliy universiteti
kafedra mudiri.

Abstract. The article analyzes new forms of employment emerging through digital platforms. Platform labor, as
an unconventional form of labor relations, involves relationships between employers and contractors that do not
correspond to traditional labor contracts. The article discusses giving this form legal status, recognizing hybrid
employment, mechanisms for social guarantees and taxation, as well as proposed reforms based on international
experiences.

RAQAMLI PLATFORMALARDAGI BANDLIKNI HUQUQIY TARTIBGA SOLISH

Abdullayeva Parvina Baxrilloyevna
O‘zbekiston Respublikasi huqugni muhofaza qilish akademiyasi
tayanch doktoranti

Annotatsiya. Maqolada raqamli platformalar orqali yuzaga kelayotgan yangi bandlik shakllari tahlil etiladi.
Platforma mehnati mehnat munosabatlarining noan’anaviy shakli sifatida, ish beruvchi va ijrochi o‘rtasidagi
munosabatlar an’anaviy mehnat shartnomalariga mos kelmaydi. Maqolada ushbu shaklni huquqiy maqomga ega
qilish, gibrid bandlikni tan olish, ijtimoiy kafolatlar va soligqa tortish mexanizmlari, hamda xalqgaro tajribalar
asosida taklif etilayotgan islohotlar muhokama qilinadi.

Kalit so‘zlar: platformadagi bandlik, gibrid bandlik, raqamli igtisodiyot, mustaqil faoliyat, huquqgiy maqom.

DOI: https://doi.org/10.47390/SPR1342V5S15Y2025N40.1

Raqamli iqtisodiyotning rivojlanishi iqtisodiyotning turli sohalaridagi ishlab chiqarish
va xizmat ko‘rsatish jarayonlarini qayta tashkil etishga sabab bo‘ldi. Bu o‘zgarishlar mehnat
bozoriga ham ta’sir qilib, an’anaviy ish o‘rinlari bilan birga, yangi turdagi, texnologik vositalar
orqali amalga oshiriladigan bandlik shakllarini yuzaga keltirdi. Aynigsa, COVID-19 pandemiyasi
davrida masofadan turib ishlashning ommalashishi va ragamli platformalar orqali faoliyat
yurituvchi shaxslar sonining keskin ko‘payishi, mazkur jarayonni yanada tezlashtirdi.
Shuningdek, bu o‘zgarishlar mehnat bozorida mutlaqo yangi shakllar paydo bo‘lishiga sabab
bo‘ldi. Aynigsa, veb-platformalar orqali xizmat ko‘rsatish, onlayn buyurtmalarni bajarish va
mobil ilovalarda ishlash singari faoliyatlar so‘nggi yillarda ommalashdi. Ammo bu faoliyatlar
klassik mehnat munosabatlaridan farq giladi va qonunchilikda ularga nisbatan aniq huquqiy
tariflar mavjud emas. Bu esa ijtimoiy himoya, mehnat huquqlari va soliqqa tortish bilan bog'‘liq
muammolarga sabab bo‘lmoqda. Platformalar orqali amalga oshirilayotgan mehnat faoliyati
huquqiy tartibga solinmagan holda davom etsa, ijrochilarning mehnat va ijtimoiy huquqlari
to‘liq himoyalanmay qolishi mumkin. Bunday sharoitda, nafaqgat ijtimoiy adolat, balki bozorda

teng ragobat muhitini saqlash masalalari ham kun tartibiga chigadi. Shu sababli, platforma
mehnatining huquqiy maqomini aniglash va uning samarali huquqiy mexanizmlar orqali
tartibga solinishi dolzarb ilmiy va amaliy masala hisoblanadi.

Raqamli platformalardagi bandlik nima degan savolga olimlar o‘rtasida har xil qarashlar
mavjud. Ayrim olimlar ragamli platformalardagi mehnatni klassik mehnat munosabatlarining
bir ko‘rinishi sifatida baholaydi. Masalan, N.L. Lyutov bu faoliyatda shaxsiy bog'liglik, iqtisodiy
qaramlik va ish beruvchining nazorati kabi elementlar mavjudligini asos qilib, platforma
mehnatini ijara mehnati deb tan olish tarafdori bo‘lib keladi [1; 52-b.]. Uningcha, bu faoliyat
uchun mehnat shartnomasi tuzilishi kerak va ijtimoiy kafolatlar ham shu asosda taqdim etilishi
lozim.

Boshga olimlar esa, aksincha, platformalar orqali mehnatni fuqarolik-huquqiy
munosabatlar doirasida qoldirishni ma’qul ko‘radi. Masalan, V. De Stefano bu modelni “just-in-
time” ishchi kuchi modeli deb atab, frilanserlar yuqori darajada erkinlikka ega ekanini
ta’kidlaydi [2; 27-b.]. Uningcha, ular ish vaqti, joyi va bajaradigan topshirigni tanlashda
mustagqil bo‘lib, bu ularni an’anaviy xodimdan ajratib turadi.

Shu bilan birga, [.LA. Chernilovskaya fikricha, raqamli iqtisodiyot sharoitida platforma
mehnati uchun maxsus aralash model - ya’ni, fugarolik va mehnat huqugqlari o‘rtasidagi “gibrid”
yondashuv mos keladi. U turli vaziyatlarda ijrochining statusi o‘zgarishi mumkinligini
ta’kidlaydi va buni qonunchilikda e’tirof etish zarurligini aytadi [4; 59-b.].

Platforma mehnatining huquqiy tabiatini aniqlash borasida xalqaro ilmiy jamoatchilikda
ham yakdil fikr yo‘q. Masalan, A.V. Botvina qayd etadiki, platforma faoliyati klassik mehnat
munosabatlari doirasiga mos kelmasa-da, u ijtimoiy xavfsizlik, sug‘urta, mehnat muhofazasi
kabi omillar tufayli yuridik tartibga solinishi shart [5; 71-b.].

Iqtisodiy va ijtimoiy jihatdan platformalar orqali mehnatni huquqiy maqomga ega qilish
tarafdorlari orasida Germaniya tadqiqotchisi B. Vekerle ham bor. U platformalarni “igtisodiy
tashkilotchi” sifatida tan olish va ijtimoiy majburiyatlarni aynan platformaning o‘ziga yuklashni
taklif qiladi [6; 44-b.].

O‘zbekistonda esa bu masalada professor I. S. Xolmirzaev tomonidan alohida yondashuv
bildirilgan: u ragamli mehnat faoliyatiga fugarolik-huquqiy yondashuvni afzal deb hisoblab,
igtisodiy faollik va fuqarolarning erkinligini ta’'minlashni ustuvor deb biladi [7; 23-b.].

Shu olimlar fikrini inobatga olib, aytish mumkinki, raqamli platformalardagi bandlik —
bu raqamli texnologiyalar, veb-saytlar, mobil ilovalar yoki onlayn interfeyslar orqali tashkil
etilgan mehnat faoliyati shakli bo‘lib, unda ish beruvchi va ijrochi o‘rtasidagi munosabatlar
an’anaviy mehnat shartnomasi asosida emas, balki platformaning vositachiligida amalga
oshiriladi. Ushbu faoliyat shakli shaxsning xizmat yoki ishlarni mustaqil tarzda, kop hollarda
vaqtinchalik, buyurtma asosida va joylashuvdan qati nazar bajarishi bilan tavsiflanadi. Bu
bandlik turi ko‘pincha mehnat munosabatlari, fugarolik munosabatlari belgilarini o‘zida
mujassam etadi.

Raqamli platformalar orqali ishlashning huquqiy maqomi turli mamlakatlarda
har xil tarzda belgilangan bo‘lib, ayrim davlatlar bunday faoliyatni to‘lig mehnat munosabati
deb hisoblasa, boshgalari uni frilans yoki fuqarolik-huquqiy munosabatlar doirasida
ko‘radi [2; 45-b.].

Mehnat huquqi va fuqarolik huquqi o‘rtasidagi chegaralarni aniq belgilash magsadida
bir gator mamlakatlarda maxsus huquqiy mexanizmlar ishlab chigilmoqda.

Yevropa Ittifoqi mamlakatlarida platforma orqali ishlashning huquqiy tabiati yuzasidan
yakuniy garor qabul gilinmagan bo‘lsa-da, Germaniya va Fransiyada bu sohani tartibga solish
bo‘yicha aniq qonunchilik tashabbuslari mavjud [3; 67-b.].

Platforma mehnati deganda veb-saytlar, mobil ilovalar va ragamli interfeyslar orqali
bajariladigan xizmat yoki ish turlari tushuniladi. Platforma mehnati ko‘p hollarda mustagqil
ijrochi bilan buyurtmachi o‘rtasida to‘g'ridan-to‘g'ri aloga bo‘lmasligi, ish vaqti va joyini
ijjrochining o‘zi belgilashi, va ish haqi platforma orqali to‘lanishi bilan tavsiflanadi.
Qonunchilikda bu faoliyat turiga bir xil yondashuv mavjud emas, huquqiy maqom aniq emasligi
ko‘p hollarda ijtimoiy himoya masalalarini yechimsiz qoldiradi.

Gibrid bandlikni huquqgiy maqom sifatida tan olish tendensiyasi Kanada, Avstraliya va
Yaponiyaning ayrim hududlarida kuzatilmoqda, bu mamlakatlarda ishchi bir vaqtning o‘zida
platformadan foydalanib ham faoliyat yuritishi mumkin.

Gibrid bandlik deganda shaxsning bir vaqtda mehnat shartnomasi asosida rasman
ishlashi va bir vaqtda ragamli platforma orqali mustaqil ravishda xizmat ko‘rsatishi
tushuniladi. Bu holat ko‘plab davlatlarda odatiy bo‘lib bormoqda. Ammo qonunchilikda gibrid
bandlik alohida maqom sifatida tan olinmagan. Ushbu bandlik turi aniq huquqiy maqomga ega
bo‘lsa, bu ijtimoiy kafolatlarni ikki manbaga asoslangan holda taqdim etish imkonini yaratadi.

BMT va Xalqaro mehnat tashkiloti platformalar orqali ishlayotgan shaxslarning ijtimoiy
kafolatlarini kuchaytirish yuzasidan global miqyosda maslahatlar berib kelmoqda.

Ispaniya va Italiya kabi mamlakatlarda platformalar orqali mehnat faoliyatini amalga
oshirayotgan shaxslarni soliq va ijtimoiy sug‘urta tizimiga moslashtirish uchun maxsus
qgonunlar qabul gilingan.

Xorijiy tajribada gibrid bandlik, o‘zini 0‘zi band qilish va ragamli mehnat shakllari aniq
huquqiy asoslar bilan ta’minlangan. Masalan, Estoniya va Fransiyada platforma orqali
ishlayotgan shaxslar soliq tizimiga avtomat ravishda bog‘lanadi. Ispaniyada 'Riders Law’ orqali
kuryerlik faoliyati mehnat munosabati sifatida tan olindi. Bu mamlakatlarda platformalar
orqali ishlayotgan shaxslar uchun ijtimoiy sug‘urta, mehnat himoyasi va huquqiy kafolatlar
joriy etilgan.

Xorijiy tajriba shundan dalolat beradiki, platforma mehnatiga munosabatda har bir
mamlakat o'z iqtisodiy, ijtimoiy va huquqiy an’analariga asoslangan modelni tanlagan. Misol
uchun, Niderlandiyada “fiktiv o‘zini o‘zi band qilish” tushunchasi joriy etilgan bo‘lib, platforma
orqgali ishlayotgan shaxslar aslida mehnat munosabatlariga xos bo‘lgan belgilariga ega bo‘lsa,
ularni xodim deb tan olish imkoni qonun darajasida belgilab qo‘yilgan. Buyuk Britaniyada esa
Uber ishchilari yurisprudensiya orqali “worker” kategoriyasiga kiritilgan — bu toifa to‘liq
xodim emas, lekin minimal ijtimoiy kafolatlarga ega.

Bu holatlar shundan dalolat beradiki, platformalar orqali bandlikka nisbatan aralash
huquqiy yondashuvlar muvaffaqiyatli qo‘llanilayotganini ko‘rish mumkin. Bu esa O‘zbekiston
uchun ham huqugqiy eksperimentlarni amalga oshirishga ilhom manbai bo‘lishi mumkin.

Yuqoridagi bayon etilgan fikrlardan kelib chiqib, quyidagi islohotlar taklif qilinadi.
Birinchidan, muallif tomonidan O‘zbekiston Respublikasi Prezidentining 2020-yil 9-iyundagi
PQ-4742-son «Tadbirkorlik faoliyati va o‘zini ozi band qilishni davlat tomonidan tartibga
solishni soddalashtirish chora-tadbirlari to‘g'risida”gi qarori 3-bandini quyidagi jumla bilan
to‘ldirishni taklif gilinadi - «mehnat shartnomasiga asosan band bo‘lgan shaxslar bir vaqtning

o‘zida ruxsat berilgan faoliyat turlari bilan o‘zini o‘zi band qilgan shaxs sifatida ro‘yxatdan
o‘tgan holda shug‘ullanishlari mumkin.»

Mehnat shartnomasi bilan ishlayotgan shaxslarga bir vaqtda raqamli platformalar orqali
ham mustagqil faoliyat yuritish huqugqi berilishi kerak. Bunda iqtisodiy faollikni oshiriladi va ikki
tomonlama daromad manbasi ta’'minlanadi. Shuningdek, mobil ilova yoki platforma orqali
faoliyat yurituvchi fugarolar avval o‘zini ozi band qilgan shaxs sifatida ro‘yxatdan o‘tgan
bo‘lishi kerak. Bu orqali soliq tizimida ochiqlik va norasmiy mehnatning oldi olinadi. Shularni
inobatga olgan holda, O‘bekiston Respublikasi Prezidentining 2020-yil 9-iyundagi
PQ-4742-son «Tadbirkorlik faoliyati va o‘zini ozi band qilishni davlat tomonidan tartibga
solishni soddalashtirish chora-tadbirlari to‘grisida”gi qarori quyida 3! shunday tartib
o‘rnatilsinki, unga muvofiq o‘zini ozi band qilgan shaxslar shug‘ullanishi mumkin bo‘lgan
faoliyat (ishlar, xizmatlar)ni ko‘rsatishni nazarda tuguvchi mobil ilovalarda bunday faoliyat
(ishlar, xizmatlar)ni ko‘rsatuvchi jismoniy shaxslar ular o‘zini o‘zi band qilganidan keyin
ro‘yxatga olinadi - deb to‘ldirishni tavsiya qilamiz. Uchinchidan, gibrid bandlik alohida huquqiy
maqom sifatida tan olinishi kerak va qonunchilikda belgilanishi lozim. Bu ishchilarga ikki
turdagi faoliyat uchun ijtimoiy kafolatlarni ta’'minlashga sharoit yaratadi. To‘rtinchidan,
raqamli platformalar foydalanuvchilari to‘g'risidagi ma’lumot Davlat mehnat inspeksiyasiga
taqdim etilishi lozim. Bu chora orqali hisobga olish, huquqgiy himoya va monitoring
samaradorligi oshiriladi. Beshinchidan, ijtimoiy sug‘urta tizimida o‘zini o‘zi band qilgan
shaxslar ixtiyoriy asosda qatnashishlari uchun soddalashtirilgan mexanizm yaratilishi kerak.
Bu pensiya, tibbiy xizmat va boshqa ijtimoiy kafolatlardan keng foydalanishga imkon beradi.

Magqolada tahlil etilgan masalalar ragamli igtisodiyot sharoitida platformalar orqali
bandlikni huquqgiy maqomga ega qilish zaruratini ko‘rsatadi. Taklif etilgan islohotlar ijtimoiy
himoya, soliqqa tortish va huquqiy kafolatlarni kuchaytirishga xizmat qiladi. Xorijiy tajriba bu
jarayonda yurtimiz uchun muhim namuna bo'lib xizmat qilishi mumkin.

Shu bilan birga, mazkur sohadagi huquqiy boshliqlikni bartaraf etish uchun faqat
normativ-huquqiy hujjatlarni qabul qilish yetarli emas. Ularning amaliy hayotda to‘g'ri
go‘llanilishi, manfaatdor tomonlar — davlat organlari, platformalar, fugarolik jamiyati va ish
beruvchilar uyushmalari o‘rtasida institutsional hamkorlikni yo‘lga qo‘yish talab etiladi.
Bundan tashqgari, ragamli mehnatning rivojlanishi bilan bog‘iq tahdidlar — masalan,
algoritmik nazorat, shaxsiy ma’lumotlarning himoyasizligi va mehnat huquqglarining
buzilishiga qarshi aniq huquqiy mexanizmlar ishlab chiqilishi zarur. Ushbu maqolada
ko‘tarilgan masalalar asosida ilgari surilgan takliflar O‘zbekistonda raqgamli mehnatni huquqiy
asosda tartibga solish bo‘yicha ilmiy va amaliy muhokamalarni chuqurlashtirishga xizmat
qilishi mumkin.

